26 նոյեմբերի 2009թ.
Տեղեկատվություն` ԶԼՄ-ների համար
Նախարարների մակարդակով ՄԱԿ-ի կոնֆերանսը կդիտարկի տնտեսական ճգնաժամի ազդեցությունը Արևելյան Եվրոպայի, Միջին Ասիայի և Թուրքիայի սոցիլական ոլորտի վրա 
Ալմաթի (“Новости МОТ”). Դեկտեմբերի 7-8-ը Ալմաթի քաղաքում (Ղազաղստան) նախարարների մակարդակով անցկացվելիք ՄԱԿ-ի կոնֆերանսում Արևելյան Եվրոպայի, Միջին Ասիայի և Թուրքիայի ներկայացուցիչները կքննարկեն տարածաշրջանում հակաճգնաժամային քաղաքականությունը: Կոնֆերանսը կազմակերպված է ՄԱԿ-ի չորս կազմակերպությունների կողմից` ILO, UNICEF, FAO, UNDP` Ղազաղստանի կառավարության օժանդակությամբ:
Կոնֆերանսին կմասնակցեն 13 երկրի
 աշխատանքի և սոցիալական ապահովության նախարարներ, աշխատանքի և սոցիալական ապահովության, ֆինանսների/տնտեսության և գյուղատնտեսության նախարարությունների բարձրաստիճան ներկայացուցիչներ, ինչպես նաև ՄԱԿ-ի համակարգի, միջազգային և տարածաշրջանային ֆինանսական ինստիտուտների, երկկողմ համագործակցության գործակալությունների, աշխատողների և գործատուների միջազգային կազմակերպությունների, քաղաքացիական հասարակության և տարածաշրջանի գիտական շրջանակների ներկայացուցիչներ: 
Աճող ճգնաժամի պայմաններում կոնֆերանսը տարածաշրջանում վերականգնման խթանման, սոցիալական ոլորտի վրա ճգնաժամի ազդեցության նվազեցման և գլոբալ ֆինանսատնտեսական ճգնաժամի հաղթահարման երկարաժամկետ ռազմավարությունների մշակման ուղղությամբ փորձի փոխանակման հնարավորություն կստեղծի:
Կոնֆերանսին ելույթով հանդես կգան Ղազաղստանի վարչապետ Քարիմ Մասիմովը և ՄԱԿ-ի Գլխավոր Քարտուղարի Օգնական և UNDP-ի Եվրոպայի և ԱՊՀ Երկրների Տարածաշրջանային Բյուրոյի տնօրեն Տկն. Կորի Ուդովիչկին (Kori Udovicki):
Նախարարների մակարդակով` ճգնաժամի սոցիալական ոլորտի վրա ունեցած ազդեցության քննարկման ավարտից հետո, ILO-ի, UNICEF-ի և FAO-ի պատրաստած նյութերի հիման վրա,  կոնֆերանսի շրջանակում նախատեսված են տեխնիկական երեք քննարկումներ` նվիրված զբաղվածության, սոցիալական պաշտպանության և սննդային անվտանգության խնդիրներին: 

Կոնֆերանսի շրջանակներում դեկտեմբերի 7-ին, ժամը 11:00-ին, տեղի կունենա աշխատանքի և սոցիալական ապահովության նախարարների մամլո ասուլիսը:
Կոնֆերանսը տեղի կունենա “Ինտերկոնտինենտալ” հյուրանոցում: Հասցեն` փ. Ժելտոկսան, 181, Ալմաթի: Մասնակիցների և մամուլի ներկայացուցիչների գրանցումը կսկսվի դեկտեմբերի 7-ին, ժ. 08:30-ին: Կոնֆերանսի բացումը տեղի կունենա դեկտեմբերի 7-ին, ժ. 9:00: Լրացուցիչ տեղեկություններ, այդ թվում` կոնֆերանսի ծրագիրը և նյութերը ստանալու համար խնդրում ենք դիմել հետևյալ հասցեներով. 
Տեղեկություններ` լրագրողների համար. 

Հավատարմագրման և հարցազրույցների կազմակերպման հարցերով դիմել ՂՀ Աշխատանքի և բնակչության սոցիալական պաշտպանության նախարարություն. Հեռ.` (+7 7172) 74 36 45, էլ.փոստ` almas@enbek.kz. Արտասահմանյան ԶԼՄ-ների հավատարմագրումը` հետևյալ հեռախոսահամարով. (+7 7272) 582643 (լրց. 1416), էլ.փոստ` dpi.kz@undp.org
Նախարարների մակարդակով ՄԱԿ-ի կոնֆերանսի վերաբերյալ լրացուցիչ տեղեկատվություն է տրամադրված նաև հետևյալ կայքում.
(http://www.ilo.org/public/english/region/eurpro/geneva/what/events/almaty2009/index.htm ).

